UPUTSTVO ZA PODNOSIOCA PRIJAVA NA JAVNI POZIV

za dodjelu sredstava za sufinansiranje mjera energetske efikasnosti na objektima kolektivnog stanovanja na području Grada Zenice
1. Opis problema
Na području Grada Zenice evidentna je visoka potrošnja energije u objektima kolektivnog stanovanja, uzrokovana nedovoljnom termoizolacijom, dotrajalom stolarijom i neadekvatnim stanjem krovnih konstrukcija. Ovakvo stanje dovodi do povećanih troškova grijanja, smanjenog komfora stanovanja i negativnog utjecaja na okoliš.
2. Ciljevi Programa
Cilj Javnog poziva je pružanje sistemske pomoći građanima u poboljšanju energetske efikasnosti stambenih zgrada, što će doprinijeti ljepšem izgledu grada, manjoj potrošnji energenata, kao i manjoj emisiji štetnih plinova i poboljšanju kvaliteta zraka. Pored navedenog, cilj je i uklanjanje opasnog azbestnog otpada, te propisno zbrinjavanje istog. 
3. Vrijednost Programa i finansijski okvir
Raspoloživi budžet: 580.000,00 KM
Maksimalni iznos sredstava koja se mogu dodijeliti po LOT-u:
· LOT1: ne više od 200.000,00 KM
· LOT 2: ne više od 30.000,00 KM
· LOT 3: ne više od 20.000,00 KM
Minimalno vlastito učešće aplikanta:
· 50% od ukupne vrijednosti projekta za svaki od LOT-ova.

4. Pravo učešća
Učešće u ovom Javnom pozivu je otvoreno na jednakim osnovama za sve etažne vlasnike zgrada na području Grada Zenica koje zastupaju odbori etažnih vlasnika ili ovlašteni upravitelji.
Etažni vlasnici se na Javni poziv prijavljuju putem odbora etažnih vlasnika ili ovlaštenih upravitelja. Moguća je prijava na jedan ili na dva lota (nije se moguće prijaviti istovremeno na LOT 2 i  LOT3).
Pravo učešća na ovom javnom pozivu nemaju:
· vlasnici objekata za individualno stanovanje, 
· vlasnici javnih objekata, kao i
· etažni vlasnici jednog ulaza, ukoliko se zgrada sastoji od više ulaza, osim ukoliko između ulaza postoje fizičke dilatacije. 
U slučaju prijave etažnih vlasnika zgrade sa više ulaza, etažni vlasnici svih ulaza se prijavljuju jednom prijavom, a uz prijavu se dostavlja izjava o određivanju ovlaštenog predstavnika svih ulaza.

5. Prihvatljive aktivnosti i troškovi
· utopljavanje fasada (termoizolacija),
· ugradnju termoizolacionih materijala,
· sanaciju krovnih konstrukcija (u skladu sa LOT-ovima),
· prateće građevinske radove (limarija, oluci, obrada klupica, demontaža i montaža opreme i sl.).
U prihvatljive troškove se podrazumijevaju isključivo:
· troškovi nabavke materijala,
· troškovi izvođenja radova.
Neprihvatljivi troškovi su:
· troškovi koji nisu direktno vezani za energetsku efikasnost,
· unutrašnji radovi u stanovima,
· luksuzni i estetski radovi koji nisu predmet projekta,
· administrativni troškovi.
6. Pravila vidljivosti
Korisnici sredstava dužni su osigurati vidljivost projekta:
· isticanjem informacije da je projekat sufinansiran od strane Grada Zenice,
· postavljanjem informativne ploče ili druge oznake na objektu.
7. Selekcija/ provjera prijava i bodovanje
Postupak  po Javnom pozivu provest će komisija koju će imenovati Gradonačelnik. Gradska komisija izvršit će vrednovanje i rangiranje pristiglih prijava. Na osnovu Izvještaja o pozitivnoj ocjeni i mišljenju Komisije, resorna Služba će objaviti preliminarnu listu na oglasnoj ploči i web stranici. Učesnici Javnog poziva, koji su nezadovoljni provođenjem postupka i rangiranjem na Preliminarnoj listi mogu u roku od 8 dana od dana objavljivanja Preliminarne liste, uložiti prigovor Komisiji za rješavanje prigovora po Javnom pozivu putem Službe za komunalne djelatnosti. Nakon razmatranja prigovora, Komisija sačinjava konačnu listu te istu dostavlja Gradonačelniku na potpis. Na osnovu Konačne liste, Grad Zenica će sa odabranim kandidatima potpisati ugovore u kojima će biti regulisana međusobna prava i obaveze.
Nepotpune i neblagovremene prijave neće biti razmatrane.
8. Postupak odabira i bodovanja
	STAROST ZGRADE (max. 30 bodova)

	Preko 50 godina
	40-49 godina
	30-39 godina
	Manje od 29 godina

	30 bodova
	20 bodova
	10 bodova
	5 bodova


	UČEŠĆE STANARA U SUFINANSIRANJU (max. 30 bodova)

	50-60%
	61-70%
	71-80%

	10 bodova
	20 bodova
	30 bodova


Projekti će se ocjenjivati prema sljedećim kriterijima:

	PROCENAT ZAMIJENJENE STOLARIJE NA FASADNIM OTVORIMA (max. 20 bodova)

	Manje od 50%
	51-60%
	61-70%
	71-80%
	Preko 81%

	0 bodova
	5 bodova
	10 bodova
	15 bodova
	20 bodova


	POSJEDOVANJE ENERGETSKOG AUDITA (max. 5 bodova)

	Aplikant ne posjeduje izrađen energetski audit
	Aplikant posjeduje izrađen energetski audit

	0 bodova
	5 bodova


	OSIGURANA NOVČANA SREDSTVA (max. 5 bodova)

	Aplikant nema osigurana novčana sredstva
	Aplikant ima osigurana novčana sredstva

	0 bodova
	5 bodova


(Dokazuje se izvodom sa podračuna ili izjavom odgovorne osobe ovjerenom od strane Službe za opću upravu ili notara).
· 
·  Dodatni kriteriji po LOT-ovima: 
	· LOT 1 
	         LOT 2/LOT3

	· -Stanje krovne konstrukcije (10 bodova): 
· 
· - Krov u funkcionalnom stanju – 10 bodova,
· - Krov nije u funkcionalnom stanju- 0 bodova.
	     -  Stanje krovne konstrukcije (10 bodova):

         - Krov u funkcionalnom stanju - 0 bodova,
         - Krov nije u funkcionalnom stanju – 
           10 bodova.




DOKUMENTACIJA ZA DODATNE BODOVE:
· Energetski audit za zgradu za koju se prijavljuje (dovoljna samo kopija);
· Izjava o osiguranim novčanim sredstvima (ovjerena u Službi za opću upravu/kod notara)
Za objekte kolektivnog stanovanja koji budu imali isti broj bodova na rang listi, prednost će imati prijave zaprimljene ranije na protokol Grada Zenica, objekat sa većim procentom saglasnih stanara (više potpisa) za učešće, te prijave uz koje se, pored obavezne dokumentacije , dostavi i dokaz o već osiguranim finansijskim sredstvima za finansiranje projekta. U slučaju da Komisija ocijeni da nisu ispunjeni svi uslovi za odobravanje finansijskih sredstava, zahtjev se odbija. 

Po odabiru, Ugovor se zaključuje između Grada Zenice i upravitelja, ili Grada Zenice i  predstavnika etažnih vlasnika. Grad vrši isplatu dodijeljenih sredstava upravitelju (izvođaču radova) na osnovu izvještaja nadzornog organa i pregleda završenih radova. Rok prikupljanja sredstava kojim stanari sufinanciraju projekat, je 30 dana obostranog potpisivanja ugovora. Ukoliko se finansijska sredstva ne prikupe u prethodno određenom vremenskom roku smatrat će se da je taj korisnik odustao od programa. 

9. Ugovaranje
Po odabiru, Ugovor se zaključuje između Grada Zenice i upravitelja, ili Grada Zenice i  predstavnika etažnih vlasnika. Grad vrši isplatu dodijeljenih sredstava upravitelju (izvođaču radova) na osnovu izvještaja nadzornog organa i pregleda završenih radova. Rok prikupljanja sredstava kojim stanari sufinanciraju projekat, je 30 dana obostranog potpisivanja ugovora. Ukoliko se finansijska sredstva ne prikupe u prethodno određenom vremenskom roku smatrat će se da je taj korisnik odustao od programa. 

10. Obaveze Grada Zenice
· imenovanje komisije,
· sufinansiranje projekta do 50%,
· obezbjeđenje nadzora i isplata sredstava.
11. Obaveze korisnika
a) Dostavljanje popunjenog prijavnog obrasca – ovjerenog od strane podnosioca prijave (pečat Odbora ili upravitelja)
b) Dostavljanje certifikata o registraciji za obavljanje djelatnosti održavanja zgrade i Ugovora o održavanju koji je sklopljen sa etažnim vlasnicima (važi samo za upravitelja) – ovjeren u Službi za opću upravu/kod notara,
c) Dostavljanje izjave o prihvatanju uslova participiranja na projektu implementacije mjera u cilju poboljšavanja energetske efikasnosti sa potpisima minimalno 75 % etažnih vlasnika zgrade – ovjerena od strane podnosioca prijave (pečat upravitelja ili odbora). Potpisi moraju biti vlastoručni, uz broj lične karte. Jedna osoba ne može potpisati više stanara, a predstavnik etažnih vlasnika svojom izjavom garantuje tačnost podataka.
d) Dostavljanje izjave o tačnosti podataka – potpisana od strane predstavnika etažnih vlasnika i ovjerena od strane Službe za opću upravu ili notara, 
e) Dostavljanje uvjerenja Službe za komunalne djelatnosti kojim će se potvrditi da je Upravitelj uspješno realizovao sve projekte ugovorene u skladu sa Javnim pozivom iz prethodne godine.
f) Da posjeduju predmjer i predračun radova sa tehničkim opisom objekta, izrađen od strane izvođača radova/upravitelja, sa jasno naznačenim iznosom traženih sredstava za sufinansiranje od strane Grada Zenica. Predmjer treba da sadrži sve pripremne radnje kako bi se postigla energetska efikasnost, ovjeren od strane ovlaštenog izvođača radova ili upravitelja:
	Predmjer i predračun radova
	Tehnički opis

	· ugradnja izolacionog materijala  (npr.EPS) d=10cm,
· ugradnja negorivog termoizolacionog materijala (npr.kamene vune) u međuprozorskom prostoru,
· obrada klupica, limenih opšava, vertikalnih oluka,
· demontaža i ponovna montaža klima, čeličnih nosača za štrik, reklamni panoi, gromobrani i sl.,
· izolacija balkona debljinom 5cm.
	· opis objekta,
· lokacija i zona,
· dimenzije i spratnost objekta,
· bruto površina fasadnog omotača,
· stanje krova i krovnog pokrivača,
· broj stanova.


· Za stambene objekte spratnosti P+1 do P+3, negorivi termoizolacioni materijal (npr. kamena mineralna vuna) ugrađuje se po potrebi kao horizontalni protivpožarni pojas, dok se ostale površine fasade izvode drugim termoizolacionim materijalom (npr. EPS).

· Za stambene objekte spratnosti P+4 i više, ugrađuju se negorive termoizolacione trake (npr.kamena mineralna vuna) kao kontinuirani horizontalni protivpožarni pojas u međuprozorskom pojasu, odnosno u zoni između gornje ivice prozora jednog sprata i donje ivice prozora narednog, po cijeloj dužini fasade, dok se preostale površine izvode drugim termoizolacionim materijalom (npr. EPS). Raspored pojaseva izvodi se u skladu sa spratnošću objekta i važećim protivpožarnim propisima.
Dozvoljena su i druga tehnička rješenja fasadnog sistema, pod uslovom da ispunjavaju zahtjeve zaštite od požara, energetske efikasnosti i važećih tehničkih propisa. Izvođač je dužan dostaviti tehničku dokumentaciju ugrađenog sistema, uključujući dokaz o usklađenosti sa zahtjevima zaštite od požara (klasifikacija reakcije na požar) i ostalim važećim standardima.
PREPORUKA: U cilju postizanja bolje cijene i kvaliteta pristiglih ponuda, Odborima etažnih vlasnika savjetujemo da prikupe najmanje 3 ponude. 

g) Dostavljanje fotografija u boji:
LOT 1 – fotografije sa 4 strane objekta
LOT 2 – fotografije sa 4 strane objekta + fotografije krova
LOT 3 – fotografije sa 4 strane objekta + fotografije krova
LOT 1 i LOT 2 – fotografije sa 4 strane objekta + fotografije krova
LOT 1 i LOT 3 – fotografije sa 4 strane objekta + fotografije krova

